
8. OBRADOIROS DE EDUCACION AMBIENTAL:
O COMPOST NA CASA E NA ESCOLA

Grupo de E.A. de ADEGA

8.1. INTRODUCCION

Adega oferta unha serie de actividades de educacion ambiental a centros de ensi-
no primario e secundario de toda Galiza. A relacion destas actividades pode verse
no cadro 8.1, e entre elas destacan aquelas relacionadas co lixo, incluido un obra-
doiro de compostaxe. Estas actividades contaron coa colaboracion activa do profe-
sorado de numerosos centros nos que xa se realizaron, que na maioria dos casos tifia
tratado estes temas ou ia facer un seguimento dos mesmos.

Tamén se realizaron algunhas campafias de educacion ambiental en barrios e aso-
ciacions culturais e vecifais, sobre todo obradoiros de reciclaxe de papel e de
xoguetes de refugallo, asi como xogos de rol e murais.

Figura 8.1. O grupo Oureol (Obradoiro Ambiental Oureol) elaborou un material orixinal,
na forma de banda desefiada que se presenta por television, para divulgar o uso do compost.
A sua utilizacion é moi sinxela, dura uns dez minutos, e todas as persoas interesadas poden
pedilo 4 Federacion Ecoloxista Galega (FEG).

8.2. OBXECTIVOS E METODOLOXIiAS DOS OBRADOIROS
RELACIONADOS CO LIXO

8.2.1. Obradoiro de fabricacion manual de papel reciclado

A) Obxectivos:

- Fabricar papel reciclado

Cadro 8.1
ACTIVIDADES DE EDUCACION AMBIENTAL DE ADEGA

1. Obradoiro de consumo responsabel ¢ os 3R: reduccion, reutilizacion e reciclaxe
2. Obradoiro de fabricacion manual de papel reciclado
3. Obradoiro de fabricacion de xoguetes con materiais de refugallo
4. Elaboracion de compost
5. Ecoauditoria: elaboracion dun plan de reciclaxe no centro
6. Actividades sobre a importancia da auga
7. Elaboracion artesanal de diaporamas de tematica ambiental
8. Actividades na natureza:
a) Saidas de recofiecemento de arbores e elaboracion de herbario
b) Visitas guiadas a: vertedoiros, depuradoras de auga, industrias, ecosistemas fluviais, centros
comerciais,...
c) Elaboracion de mapas de "puntos negros" proximos ao centro educativo ou ao barrio
d) Roteiros ecoloxicos
e) Elaboracion de viveiros e plantacion de arbores
9. Conferencias, videos e diaporamas sobre temas diversos: a auga e os rios en Galicia, bosque
autoctono, incendios, o lixo, contaminacion atmosférica, enerxias alternativas, transporte, agroeco-

loxia, problematica ambiental na Galiza (os inimigos da natureza)...

-Sensibilizar aos/as xoves en relacion co respecto ao medio ambiente:

* Importancia dos tres R

* Uso do papel reciclado

* Problematica do lixo e a stia repercusion sobre a satde

* Importancia do aforro enerxético

* A relevancia das actitudes individuais de cara a conservacion do medio.

B) Materiais: Papel usado, cribos, trapos, bafieiras, pinzas, etc.
C) Duracion aproximada: Duas horas.

D) Desenvolvemento do obradoiro: O dia anterior cortase o papel usado en ana-
cos pequenos, ¢ déixase en auga para facer a pasta coa que se elaboraran ao
dia seguinte os distintos materiais: folios, tarxetas, etc.

8.2.2. Obradoiro de fabricacion de xoguetes con material de refugallo

A) Obxectivos:
- Que os rapaces ¢ rapazas entendan a importancia de descubrir novos usos
para os obxectos que normalmente van ao lixo

- Que comprendan a necesidade de reducir o consumo en xeral e de embala-
xes en particular

- Que valoren a necesidade de aproveitar mellor os recursos intercambiando e
reutilizando materiais fora de uso

- Que comprendan a importancia dos procesos de reciclaxe na sociedade actual

- Que elaboren alternativas para evitar ou reducir o consumo de recursos non
renovabeis para a reutilizacion dos mesmos

B) Materiais: Cartulinas, folios, cortiza, cola, botons, fios, residuos procedentes
dos fogares.

C) Duracioén aproximada: Duas sesions de unha hora como minimo.

D) Desenvolvemento do obradoiro: O dia anterior & primeira sesion o/a profe-
sor/a avisa ao alumnado que cada quen traia obxectos ou material considera-
do inservibel na sua casa, envolto de maneira que non se vexa o seu contido.
Na primeira sesion buscanse usos alternativos aos obxectos individualmente
e posta en comun. Na segunda, construirase en grupos un obxecto, aparato,
collage, ou deseo creativo a partires dos obxectos de refugallo.

8.2.3. Obradoiro de Consumo

A) Obxectivos:

- Analise da bolsa do lixo:

* Conecer a cantidade e composicion do lixo que producimos nas nosas casas
* Tratamento actual dos diferentes compofientes e as suas alternativas
* Incidir nos tres R

- Enquisa consumo responsable:
* Reflexion sobre o consumo responsable
* Minimizacién do consumo de recursos non renovabeis
* Sociedade de consumo, comercio xusto e solidario.

B) Duracion aproximada: 1h. 30min.

C) Materiais: unha bolsa de lixo por cada catro persoas, tesoiras, guantes de
latex, mascarifas, bascula.

D) Desenvolvemento do obradoiro: Avisados da necesidade dunha bolsa de lixo
para cada grupo de traballo, procédese a analise do seu contido; separacion |
dos comporientes e tratamento dos resultados. Contestarase a enquisa e fara-
se unha valoracion dos resultados.

8.2.4. Obradoiro de fabricacion artesanal de compost
A) Obxectivos:

- Elaboracion de compost caseiro ou a pequena escala (autocompostaxe)

- Necesidade da recollida selectiva en orixe dos residuos sélidos urbanos

- Revalorizacion do compoiiente maioritario do lixo: a materia organica

- Utilidade do compost na agricultura, horta, xardineria, repoboacions, etc.

B) Duracion aproximada: 1 hora.

C) Material: levar materia orgénica, previamente separada do lixo (restos de ali-
mentos ¢ de cocifia, e restos de xardineria).

D) Desenvolvemento: Despois de elixir o lugar mais axeitado para o empraza-
mento da pila de compostaxe, estudiaranse as condicidns necesarias para unha
boa fermentacion e comezarase a colocacion do material a compostar. Ensi-
nase a construir un composteiro caseiro.

8.3. 0 COMPOST NA CASA E NA ESCOLA

En diferentes capitulos deste caderno abdérdanse os principios da compostaxe ¢ a
descricion do proceso e das tecnoloxias. Aqui faremos repaso dalgunhas cuestions
principais para poder realizar correctamente o compost na nosa casa, no colexio ou
na urbanizacidn. As persoas interesadas en afondar poden dirixirse a ADEGA para
solicitar mais informacion e asesoramento.

61



62

OBRADOIROS DE EDUCACION AMBIENTAL: O COMPOST NA CASA E NA ESCOLA

8.3.1. O composteiro ou a pila de compost

Hai composteiros comerciais de pequeno tamafio, axeitados para unha vivenda e que
se poden instalar incluso na terraza. Porén, o mellor ¢ ter o composteiro no xardin ou
na horta, nunha zona protexida do sol directo. Neste caso podemos construirmos o
noso composteiro en madeira, ou empregar calquera outro tipo de material (unha malla
plastica ou metalica...) para conter o compost e darlle a forma necesaria a0 monton.
Pode empregarse algun tipo de lona ou capa para protexelo das choivas fortes.

8.3.2. Materiais que se utilizan para o compost

Calquera material de tipo organico e natural, non contaminado con substancias
quimicas, pode utilizarse para elaborar compost. Os restos de preparar as comidas,
o0 esterco animal, os restos de plantas da casa ou do xardin, asi como os restos fores-
tais ¢ de podas pddense combinar de forma adecuada para elaborar compost. Os res-
tos da cocifia, herba, follas e o esterco animal aportan humidade e nitréxeno, men-
tres que as podas, o material lefioso ou arbustivo e as serraduras aportan carbono,
menos humidade, e danlle a pila de compost a estructura necesaria para que entre o
osixeno necesario para a fermentaciéon. E conveniente picar o material lefioso, ata
anacos de menos de dez centimetros.

Cando se fai compost en pequena escala (moreas de menos de 1 m3), ¢ mellor
non engadir os excrementos de animais (a depuracion pode non ser suficiente), e
tampouco restos de peixe en grandes cantidades, pois estes causan mal olor moi
rapidamente, se non se mesturan co resto do material de forma efectiva. Nunca se
deben engadir residuos que podan contaminar o compost: restos de plantas tratados
con herbicidas, papel impreso, material non orgénico...

8.3.3. Preparacion da pila ou morea

Colocamos o material en capas de ata 20 cm, primeiro unha de material seco ou
estructurante, despois outra de restos de cocifia ou herba, ¢ asi sucesivamente, dei-
xando por arriba sempre unha capa de residuos secos. Nos composteiros mais
pequenos non ¢ preciso voltear, e tampouco nas moreas algo mais grandes cando o
material se vai engadindo dia a dia. No caso de preparar unha morea grande nun
mesmo dia, compre volteala ao cabo dunha semana, e despois cada quince dias
durante dous meses. O compost pode considerarse feito entre os tres € 0s seis meses.

8.3.4. Condicions necesarias para unha boa fermentacion

As principais condicions estan relacionadas coa aireacion, a humidade e a com-
posicion. Se o compost cheira mal, pode deberse a falta de osixeno, e hai que vol-
tear o compost. En relacion coa humidade: O material debe permanecer himido
durante o proceso de compostaxe: ao coller unha manchea e apertar debe mollar a
man pero non gotear (humidade axeitada). Cando hai demasiada humidade, o osi-
xeno circula con dificultade, polo que poden aparecer cheiros. A solucién esta en
engadir material seco e de maior tamafio ou estructura, asi como voltear a morea de
compost. Cando falta humidade, abondara con regar lixeiramente.

Han de utilizarse cantidades equilibradas dos diferentes tipos de compost, mes-
turando unha parte de material himido con outra parte igual ou maior de material
seco. Desta forma acadase unha estructura e unha relacion carbono-nitroxeno axei-
tadas. Cando se percibe olor a amoniaco, ¢ que temos exceso de material proteico.
A combinacion dos restos da cocifia con cantidades similares ou maiores de restos
de xardin e podas ofrece resultados adecuados.






